Thema: Colledion a marwolaethau.                     Digwyddiadau anodd mewn bywyd.                              Dewrder yng nghanol braw.
11eg Medi 2001, ymosodiad brawychus yn Efrog Newydd
(Mae sleidiau Ppt wedi eu paratoi ond nid oes rhaid eu defnyddio)

Mae croeso i chi addasu’r gwasanaeth (e.e. drwy ddefnyddio’ch tafodiaith leol) ar gyfer eich ardal/plant.
Sleid 1: Medi 2001
Nôl ym Mis Medi, 2001 digwyddodd un o’r ymosodiadau terfysgol gwaethaf yn y byd gorllewinol. Mae 9/11 (nine-eleven) yn aros yn y cof am fod gwlad fwyaf pwerus y byd, sef Unol Daliaethau’r America wedi dioddef colledion enfawr oherwydd ymosodiadau brawychus gan 19 o ddynion oedd yn aelodau o fudiad Al-Qaeda. 
Sleid 2: Llun o’r Twin Towers
Yng nghanol Efrog Newydd safai dau o adeiladau uchaf America sef y ‘Twin Towers’, y World Trade Centre.  Roedd gweithwyr wedi cymryd 7 mlynedd i’w hadeiladu, ac roedd 55,000 o bobl yn gweithio ynddyn nhw ar ddiwrnod arferol. Roedden nhw’n symbolau o gyfoeth a chryfder America.

Sleid 3: Mwg yn chwythu o’r tyrrau. 
Am chwarter i naw y bore, ar Fedi 11eg, 2001 hedfanodd awyren, American Airlines flight 11 yn syth i mewn i’r tŵr Gogleddol. 18 munud wedyn hedfanodd awyren arall, United Airlines 175 (one-seven-five) i mewn i Dŵr y De. Roedd yr awyrennau wedi cael eu cipio gan derfysgwyr. 
Sleid 4: Fflamau yn un o’r tyrrau

Fe laddwyd pawb ar yr awyrennau yn y ffrwydriadau, yn ogystal â 2,606 o bobl oedd yn gweithio yn y tyrau. Hefyd, anafwyd dros 6 mil o bobl.
Sleid 5: Llun o’r difrod

Roedd y difrod yn frawychus. Bu cannoedd yn bobl yn gweithio am bron i flwyddyn i glirio’r safle.

Sleid 6: Y Pentagon
Hedfanodd trydydd awyren, American Airlines 77 i mewn i’r Pentagon yn Arlington, Virginia. Y Pentagon ydy pencadlys milwrol America ac mae’n symbol o’i grym. Bu farw 174 o bobl a 5 terfysgwr yn yr ymosodiad.
Sleid 7: Todd Beamer 
Roedd 4ydd awyren hefyd wedi ei chipio, United Airlines 93. Ond roedd y teithwyr ar fwrdd yr awyren wedi clywed am y digwyddiadau yn Efrog Newydd a’r Pentagon. Roedden nhw’n amau bod yr awyren am gael ei defnyddio i ymosod ar darged pwysig arall a lladd cannoedd mwy o bobl. Penderfynodd y teithwyr ar United Airlines 93  ymosod ar y terfysgwyr. Mae’n debyg mai targed yr awyren oedd naill ai’r Tŷ Gwyn, cartref yr Arlywydd a symbol o America drwy’r byd cyfan, neu’r Capitol Building – cartref llywodraeth America.  Crashiodd yr awyren mewn cae yn Shanksville, Pennsylvania oherwydd dewrder y teithwyr oedd arni.
Recordiwyd sgwrs ffôn a barodd am 13 munud rhwng Todd Beamer, un o’r teithwyr ar UA 93, a Lisa Jefferson oedd yn gweithio i’r cwmni oedd yn darparu’r llinellau ffôn i’r awyren. Doedd Todd ddim eisiau poeni ei wraig oedd yn feichiog gyda’i trydydd plentyn.

Dwedodd Todd Beamer wrth Lisa Jefferson be oedd yn digwydd ar yr awyren. Gyda’i gilydd fe adroddon nhw Weddi’r Arglwydd a Salm 23. Tua diwedd Salm 23 fe glywodd Lisa leisiau eraill yn ymuno gyda nhw i adrodd geiriau’r Salm.

Funudau yn unig wedyn, mae llais Todd Beamer i’w glywed yn dweud, ‘You ready? OK, let’s roll’, wrth i’r teithwyr ymosod gyda’i gilydd ar y terfysgwyr.
Roedd 9/11 yn ddigwyddiad brawychus a newidiodd lawer am y byd. Arweiniodd at sawl rhyfel a llawer o farwolaethau. Roedd yn drychineb dychrynllyd. Yng nghanol tywyllwch y diwrnod fe afaelodd stori Todd Beamer a’i gyd-deithwyr yng nghalonnau Americanwyr a phobl ar draws y byd. Daeth yn arwr i lawer.

Sleid 9: 

Dyma Salm 23 a roddodd gysur i Todd Beamer ar ddiwedd ei fywyd,

Salm 23 : Y bugail sy'n gofalu am ei bobl 
1 Yr ARGLWYDD ydy fy mugail i; mae gen i bopeth dw i angen. 

2 Mae'n mynd â fi i orwedd mewn porfa hyfryd; ac yn fy arwain at ddŵr glân sy'n llifo'n dawel. 

Sleid 10: 

3 Mae'n rhoi bywyd newydd i mi, ac yn dangos i mi'r ffordd iawn i fynd. 

Ydy, mae e'n enwog am ei ofal. 4 Hyd yn oed mewn ceunant tywyll dychrynllyd, 

fydd gen i ddim ofn, am dy fod ti gyda mi. Mae dy ffon a dy bastwn yn fy amddiffyn i. 

Sleid 11: 

5 Rwyt ti'n paratoi gwledd i mi ac mae fy ngelynion yn gorfod gwylio. 

Rwyt ti'n tywallt olew ar fy mhen. Mae gen i fwy na digon! 

6 Bydd dy ddaioni a dy ofal ffyddlon gyda mi weddill fy mywyd. 

A byddaf yn byw eto yn nhŷ'r ARGLWYDD am byth. 

Gweddïwn: Ein Tad, mae yna sefyllfaoedd anodd yn wynebu pob un ohonon ni ar adegau. Fe wynebodd Todd Beamer ei funudau olaf gyda dewrder, ac fe drodd atat ti am gysur a nerth. Roedd o wedi dysgu Salm 23 ar ei gof, ac yn gwybod ei fod yn wir mewn ceunant tywyll dychrynllyd. Gan ei fod yn credu ynot ti roedd o’n gwybod bod mwy i fywyd, ac yn gallu dweud yn hyderus, byddaf yn byw eto yn nhŷ'r ARGLWYDD am byth. Ein Tad, helpa ni i gofio dy fod ti yno i’n helpu ni pan mae pethau’n dywyll. Amen
Cyd-weddïwn Weddi’r Arglwydd:...Ein Tad...









 [image: image1.png]beibl.net



GJenkins

[image: image1.png]